
Annotasiya. Azәrbaycan mühacirәt әdәbiyyatının görkәmli nümayәndәlәrindәn Әhmәd Ağaoğlu-
nun zәngin vә çoxcәhәtli yaradıcılığı ilә yaxından tanışlıq onun türkçülük hәrәkatının öndәrlәrindәn 
vә ideoloqlarından biri olmaqla yanaşı, eyni zamanda türkologiya ilә dә yaxından ilgilәndiyini söy-
lәmәyә әsas verir. Türkologiya qüdrәtli mütәfәkkirin xüsusәn, 1930-cu illәrin ikinci yarısında qәlә-
mә aldığı bәdii-fәlsәfi әsәrlәrindә әsas istiqamәtә çevrilmişdir. Bu baxımdan, “Tanrı dağında” bә-
dii-fәlsәfi essesi Ә.Ağaoğlu yaradıcılığında mühüm әhәmiyyәt daşıyır. 
Mәqalәdә sözügedәn әsәrdә mәnәvi-әxlaqi dәyәrlәr kontekstindә türk tarixi yaddaşına qayıdış prob-
lemi araşdırılmışdır. Kiçik hәcminә rәğmәn, dәrin fәlsәfi mәtlәblәrlә zәngin olan “Tanrı dağında” 
bәdii-fәlsәfi essesi müәllifin türk dünyasının keçmişi ilә bağlı düşüncәlәrini vә gәlәcәyinә dair göz-
lәntilәrini әks etdirir. Böyük türk ruhunun әzәmәti duyulan әsәrdә türklәrin әski yaşayış tәrzindәn, 
türk mental düşüncәsindәn, inkişaf yolunda üzlәşdiklәri problemlәrdәn vә s. mәsәlәlәrdәn bәhs edi-
lir.  
Mәqalәdә belә bir yekun qәnaәt ifadә edilir ki, yüksәk sәnәtkarlıqla qәlәmә alınmış “Tanrı dağında” 
bәdii-fәlsәfi essesindә Ә.Ağaoğlu türk dünyasının keçmişi ilә gәlәcәyi arasında mәnәvi körpü sal-
mağa çalışmışdır. O, bu әsәrindә türk xalqlarının sahib olduqları milli-mәnәvi dәyәrlәrdәn uzaqla-
şacaqları tәqdirdә tәrәqqi vә inkişafdan geri qalacaqları, çağdaş dünyada layiqli yer tuta bilmәyә-
cәklәri fikrini obrazlı şәkildә ifadә etmişdir. Müәllifin qәnaәtincә, mәhz buna görә türklüyün mәnә-
vi dәyәrlәri yaşadılmalı vә nәsildәn-nәslә ötürülmәlidir. Belәliklә, türk dünyası üçün bu gün dә ak-
tual olan problemlәrә toxunan vә onların çözülmәsi ilә bağlı dәyәrli fikirlәri ehtiva edәn “Tanrı da-
ğında” әsәri Ә.Ağaoğlunun yaradıcılığında layiqli yer tutur vә onun böyük әdib vә mütәfәkkir oldu-
ğunu bir daha tәsdiq edir. 
Açar sözlәr: Әhmәd Ağaoğlu, Tanrı dağı, bәdii-fәlsәfi nәsr, mühacirәt, türk tarixi yaddaşı 

Abstract. A close acquaintance with rich and multifaceted creativity of Ahmad Agaoglu, one of the 
prominent representatives of Azerbaijani emigration prose gives us a reason to say that he was 
closely interested in Turkology and was one of the leading figures and ideologues of the Turkism 
movement. Turkology become the main direction in the great thinker’s literary- philosophical work 
that was written especially in the second half of the 1930s. In this regard, the literary- philosophical 

essay “Tanri daginda” (In the Mountain of God) is of great importance in the creative work of 
A.Agaoglu.  
The article says the return problem to the Turkish historical memory in the context of spiritual-
moral values. Despite its small capacity, the literary-philosophical essay “Tanri daginda”, which is 
rich in deep philosophical subjects, reflects the author's thoughts on the past and expectations for 
the future of the Turkic world. The work in which the magnificence of the great Turkish spirit is 
felt, deals with the old way of life of the Turks, Turkish mental thinking, the problems faced on the 
way of development and others.  
In the article it is concluded that A.Agaoglu in his literary-philosophical essay “Tanri daginda” tried 
to build a spiritual bridge between the past and the future of the Turkic world. In his work he 
expressed figuratively that if the Turkish peoples deviate from their national and moral values, they 
will lag behind in progress and development and they will not be able to take their worthy place in 
the contemporary world. In the author’s opinion, for this reason the moral values of Turkishness 
should be preserved and passed from generation to generation. So, the work “Tanri daginda”  that 
touches upon problems that are still relevant to the Turkic world today and contains valuable 
thoughts on solving these problems, takes important place in A.Agaoglu’s creative work and 
confirms that he was a great thinker.  
Keywords: Ahmad Agaoglu, Tanri dagi (mountain of God), literary-philosophical prose, 
emigration, Turkish historical memory 

Giriş / Introduction 

 
Azәrbaycan mühacirәt әdәbiyyatının gör-

kәmli nümayәndәlәrindәn Әhmәd Ağaoğlunun 
zәngin vә çoxcәhәtli yaradıcılığı ilә yaxından 
tanışlıq onun türkçülük hәrәkatının öndәrlәrin-
dәn vә ideoloqlarından biri olmaqla yanaşı, ey-
ni zamanda türkologiya ilә dә yaxından ilgilәn-
diyini söylәmәyә әsas verir. Böyük әdәbiyyat-
şünas alim, Azәrbaycan MEA-nın müxbir üzvü 

Әziz Mirәhmәdov mәhz bu mәqamı vurğulaya-
raq qeyd edir ki, qüdrәtli mütәfәkkirin ömrünün 
son illәrindәki yaradıcılığında qәdim türk tarixi, 
dili vә әdәbiyyatı, ümumiyyәtlә türkologiya 
әsas istiqamәtә çevrilmişdi [6, s.173]. Bu istiqa-
mәt Ә.Ağaoğlunun 1930-cu illәrin ikinci yarı-
sında qәlәmә aldığı bәdii-fәlsәfi әsәrlәrindә 
özünü daha çox büruzә verir. 
 

Әsas hissә / Main Part 
 

“Milli oyanış hәrәkatı”na qatılaraq, türklәrin 
haqlarını müdafiә etmәk mәqsәdilә qәzetlәrdә 
onları mücadilәyә sәslәyәn yazılarla çıxış etmә-
si, “Rusiyada ixtilal olub oradakı türklәr bağım-
sız dövlәtlәr qurmağa başlayınca, Ağaoğlunun 
da Azәrbaycana yardım üçün göndәrilәn orduda 
kumandan müşaviri olaraq bulunması” [1, 
s.465], “Difai” adlı siyasi dәrnәk tәsis etmәsi vә 
s. onda türklük şüurunun mükәmmәlliyini, türk 
birliyi ideyasına bağlılığını bir daha sübut edir.  

Ә.Ağaoğlunun “Tanrı dağında” [2] bәdii-fәl-
sәfi essesi dә türk dünyasının keçmişi ilә bağlı 
düşüncәlәri vә gәlәcәyinә dair gözlәntilәri kon-

tekstindә mәnәvi-әxlaqi problemlәrә toxunması 
ilә diqqәti çәkir. Әsәr ilk dәfә “Cümhuriyyәt” 
qәzetinin 2-5 yanvar 1939-cu il saylarında dörd 
tәfriqә şәklindә çap olunmuşdur [4]. Müәllif 
müqәddimәdә qeyd edir ki, “Bir kәrә “Cümhu-
riyyәt” oxucularına tәqdim etdiyim bu yazının 
çәrçivәsi vә çәrçivәnin içindәki әski türk yaşa-
yışına aid lövhәlәr mәşhur rus münәqqidi Sero-
şevskinin yakutlar haqqında yazmış olduğu 
“Yakutlar” adındakı әsәrindәn alınmışdır” [2, 
s.52]. 

Xatırladaq ki, mәşhur Polşa etnoqrafı Vats-
lav Leapold Seroşevski (1858-1945) bir neçә 

ilini Yakutsk şәhәrindә siyasi sürgündә keçir-
miş vә hәmin müddәtdә “Yakutlar” adlı әsәri 
meydana gәlmişdir. İlk dәfә 1896-cı ildә Sankt-
Peterburqda nәşr olunan bu kitab Sibir vә Altay 
türklәrinin yaşayış tәrzi, adәt-әnәnәlәri, dili, di-
ni vә mifologiyası haqqında geniş vә hәrtәrәfli 
araşdırmadır desәk, yanılmarıq. Seroşevskinin 
türk dünyasına töhfәsini yüksәk qiymәtlәndirәn 
araşdırmaçı Muvaffak Duranlı yazır: “Әlbәttә 
V.L.Seroşevskinin türk kültürünә qatqısı, sadә-
cә bir türk topluluğunu sıradan rus oxucusuna 
tanıtmaqla sınırlı deyildir. Bu hekayәlәrlә bir-
likdә pәk çox türkcә kәlmә dә hekayә qәhrә-
manlarıyla birlikdә rus yazı dilinә keçmişdir. 
V.L.Seroşevski, hәyatının bir dönәmindә yaşa-
maq zorunda qaldığı bu topraklara vә bu top-
rakların onu qucaqlayan insanına borcunu faz-
lasıyla ödәmiş polonyalı aydın, çarlık sürgünü, 
saxa türkünün dostudur” [7, s.77]. 

Kiçik hәcminә rәğmәn, dәrin fәlsәfi mәtlәb-
lәrlә zәngin olan “Tanrı dağında” әsәri Tanrı 
aşiqi tәhkiyәçinin [әslindә isә müәllifin özü-
nün] Şamanlar Şamanı Qaraqurumlu Göyçәnin 
müşayiәtilә Tanrı hüzuruna getmәlәrinin tәsviri 
ilә başlayır. Bir neçә nәfәrin ölümü vә müxtәlif 
bәdәn xәsarәtlәri alması ilә nәticәlәnәn bu yol 
çәtin, eyni zamanda qorxuludur: “Yolumuz çә-
tin vә qorxuncdu, neçәlәri qafalarını vә gövdә-
lәrini vermişlәrdi. Dayanılmaz bir sevda mәni 
çәkiyordu. Önümdә yol göstәricim Qamlar Qa-
mı Qaraqurumlu Göyçә idi. O yürüyor, mәn ge-
diyordum: Tanrı qulu, Tanrı elçisi idi: Әlindәki 
dәf, Qaplan dağı tosununun dәrisindәn yapıl-
mışdı. Dәfin çevrәsindәki zillәr min bir sәs çı-
xarıyor, min bir dil qonuşuyor. Belindәki düdük 
“Gök göl”ündәn alınmış qutlu bir qamışdı. Gü-
nәşdәn vә rüzgardan yanmış vücudunun üzәrin-
dә sarkan saysız parçalar birәr tilsim vә әfsun-
du, başından daşan vә çöhrәsini qapayan uzun 
saçlar uzun görәnәklәrin dağınıq masalları idi” 
[2, s.53]. 

Tanrı dağına çıxmaq üçün yola düzәlmiş 
yolçular iyul ayının qızmar istisindә sәhra ilә 
gedәrkәn maraqlı bir hadisәnin şahidi olurlar. 
Belә ki, tәsadüfәn qarşılarına iki ac pәlәng çı-
xır. Bu pәlәnglәr nәrә ilә onların üzәrinә hücum 
etmәk üzrә ikәn şaman Göy gölün qamışından 
hazırlanmış tütәyi dodaqlarına yaxınlaşdırır. 
Elә ki çalmağa başlayır, pәlәnglәrin ayaqları 

bükülәrәk hәr ikisi yerә sәrilir vә maraqla musi-
qini dinlәmәyә başlayırlar. Heyrәtlәr içәrisindә 
bu hadisәni seyr edәn tәhkiyәçinin suallarını 
cavablandırmaq mәqsәdilә şaman hәr şeyin nә-
fәsdәn asılı olduğunu açıqlayır. İçdәn gәlәn tә-
miz nәfәsin qarşısında heç bir varlıq duruş gәti-
rә bilmәz. Tәbii ki, şaman içdәn gәlәn nәfәs de-
dikdә Tanrı üçün çәkilәn nәfәsi nәzәrdә tutur-
du. Açıqlamasının kifayәt qәdәr anlaşıqlı olma-
dığını görәn şaman bir qәdәr dә dәrindәn izah 
etmәyә başlayır: “Bil, anla ki, mәndә, sәndә, bu 
dağlarda, daşlarda, quşlarda, ağaclarda yaşayan 
bir әsil vardır. Biz o әslin ayrı şәkillәriyiz! Әsil-
lәrimiz bir olduğu üçün ayrı-ayrı görünürüksә 
dә, hәqiqәtdә birik. Qaplanları gördünmü? So-
luğa dayanamadılar. Çünki soluk әslinә çarpdı, 
kәndini tapdı. Birliyi oyandırdı vә böylәcә әslә 
çarpan soluk hәr şeyi kәndinә ram edәr! Anla-
dınmı?” [2, s.54] 

Şaman eyni zamanda Tanrı aşiqinә gedilәn 
yolun heç dә asan olmadığını başa salır: “Tanrı-
ya qovuşmağı qolaymı sanırdın? Daha neçә dә-
rәlәr, tәpәlәr, neçә uçurumlar vә qayalar keç-
mәk, neçә qorxunc tәhlükәlәr atlatmaq lazım 
gәlәcәk! Sonunda da Tanrının bizi qәbul edib-
etmәyәcәyi dә bilinmәz! Onun hüzuruna çıx-
mağa layiq ola bilmәk üçün yeddi qabıq dәyiş-
dirmәk, doqquz nәfәs tükәtmәk istәr!” [2, s.55] 

Tanrıya doğru gedilәn bu yol әslindә bir 
simvol olub, sufizm fәlsәfi tәlimi ilә bağlıdır. 
Sufizmdә dә sufilәr ilahi eşq yolunda sәfәrә çı-
xır vә onların da yolçuluğu, haqqında danışdığı-
mız әsәrdәki kimi, uzun vә keşmәkeşli olur. 

Bu әsәrlә tanış olduqca oxucunun gözü 
önündә Ә.Ağaoğlunun “Sәrbәst insanlar ölkә-
sindә” әsәri sanki yenidәn canlanır. Burada şa-
man Tanrı aşiqinә ona qovuşmaq üçün etmәli 
olduqlarını izah etdiyi kimi, Sәrbәst insanlar öl-
kәsindә dә pirlәr fәrdi ölkәnin 14 maddәdәn 
ibarәt әsas qanunları ilә tanış edir, qaranlıq mә-
qamları açıqlayırlar. 

İlk gәlib çatdıqları yer Tanrının çox sevdiyi 
ulus – Elley ulusudur ki, burada hәr bir şeyin 
paklıq rәmzi olan ağ rәngdә olması da tәsadüfi 
deyildir.  

Ulusun atası Elleyin rәhbәrliyi ilә dua mәra-
simi keçirilir. Tanrı aşiqinә xeyir-dua verilir. 
Bu hadisә bizә “Kitabi-Dәdә Qorqud” dastanını 
xatırladır. Boylarda da Dәdә Qorqud kafirlәr 

üzәrindә qәlәbә çalan, qәhrәmanlıq göstәrәn 
igidlәrin şәrәfinә tәşkil olunmuş mәrasimlәrdә 
boy boylayıb, dualar edәrdi. Bununla, mәnәvi 
yüksәkliyә çatmaq, әxlaqi cәhәtdәn saflaşmaq 
vә bütövlükdә ruhun, qәlbin paklaşmasında du-
anın böyük rolu olduğu bir daha diqqәtimizә 
çatdırılır. Dua eyni zamanda pisliklәrә qarşı sı-
ğortadır. “...Ey Tanrı! Ey sәkkiz göyü yaradan! 
Ey dörd göyün sahibi ana! Ey doqquz köşәli 
yer! Ey sәkkiz köşәli yaradıcı istep! (çöl – 
A.Ә.) Ey az ormanlıqlı, qalın otlu orta dünya! 
... Kәndini göstәr! Bizi yaradan, tutan sahibimiz 
ana! Bәslәdiyimiz heyvanları saxla! Doğurdu-
ğumuz çocuqları yumşaq yataqlarda salla! Gö-
yü yaradan üç göyün anası! Bәyaz buludlar ara-
sından mәnә bir bax! Doğuran, yaradan sahib, 
dinlә! Mәrhәmәt et! Uruy! Uruy! Uruy!” [2, 
s.56-57] 

Burada diqqәtçәkәn mәqamlardan biri dә üç, 
dörd, yeddi vә doqquz rәqәmlәridir. Mәlumdur 
ki, bu rәqәmlәr istәr türk xalqlarının folklorun-
da, istәrsә dә sufi vә hürufi tәlimlәrindә müqәd-
dәs hesab olunur. 

Әsәrdә türk xalqlarının adәt-әnәnәlәrinә dә 
rast gәlmәk mümkündür: “Qutlu od”un әtrafına 
toplaşmış qadınların yun yumaqları ilә nәsә ha-
zırlamaları, deyişmәlәrin tәşkili, tapmaca tapıl-
ması, ocağın üzәrindә dәmir qazanların qayna-
ması vә s. Qonşu ulusdan müsafirlәrin gәlmәsi 
dә türklәrin qonaqpәrvәrliyinә dәlalәt edir. 
Türk yurdunun vәsfi dә әsәrdә öz bәdii әksini 
tapmışdır.  

Әsәrin qәhrәmanlarından biri olan Şamanlar 
Şamanı çox inanclı adamdır. O, inam vasitәsilә 
әtrafındakıları gözütoxluğa, nәfsinә hakim ol-
mağa çağırır vә inandırır ki, bununla hәr şeyә 
nail olmaq mümkündür. Şamanlar Şamanı so-
yuna-kökünә, nәsil-nәcabәtinә, keçmişinә bağlı 
bir bәndәdir vә bütün uğurları haqlı olaraq әsli-
nә qayıdışda görür. “Әslinә qayıdış fәlsәfәsi ilә 
biz qәdim türk eposlarında rastlaşırıq. Әslindәn 
uzaqlaşmağın faciәsi dә hәmin eposlarda öz әk-
sini tapmışdır” [9, s.268]. Türk fәlsәfi-ictimai 
fikrinin görkәmli nümayәndәsi, böyük mütәfәk-
kir Ziya Göyalp da türk xalqlarının hәrtәrәfli 
inkişafını özünәqayıdışla әlaqәlәndirir. “Gәlә-
cәkdә tәrәfsiz bir tarix demokratiya vә feminiz-
min türklәrdәn doğduğunu etiraf etmәyә mәc-
bur olacaqdır”, – söylәyәn şair belә qәnaәtdәdir 

ki, “başqa millәtlәr çağdaş mәdәniyyәtә girmәk 
üçün mazilәrindәn uzaqlaşmağa mәcburdurlar, 
halbuki türklәrin çağdaş mәdәniyyәtә girmәlәri 
üçün yalnız әski mazilәrinә dönüb baxmaları 
kafidir” [10, s.165]. 

Әslinә qayıdış ifadәsi eyni zamanda, Bilgә 
xaqanın (670-732) Orxon-Yenisey abidәlәrindә 
qeyd olunmuş “Ey türk millәti! Titrә vә özünә 
dön! Sәn özünә dönәndә böyük olursan” cüm-
lәlәri ilә başlayan mәşhur duasını xatırladır. 

“Tanrı dağında” әsәrindә Ә.Ağaoğlunun ob-
razlı şәkildә müәyyәn rәmzlәrlә Türk birliyinә 
işarә etmәsi vә “türklәrin qorxmadan gәlәcәyә 
doğru irәlilәyә bilәcәk konumda” olmalarına 
[8, s.267] söykәnәrәk, bu birliyin onların parlaq 
istiqbalına dәrindәn inanması bir daha tәsdiq 
edir ki, o, böyük әdib vә mütәfәkkir olmaqla 
yanaşı, hәm dә uzaqgörәn ictimai-siyasi xadim 
idi.  

Mәlumdur ki, uzun illәr türksoylu xalqları 
parçalayaraq, mәskunlaşdıqları әrazilәrә, zәn-
gin tәbii sәrvәtlәrә sahiblik etmәyә çalışılmış, 
bunun üçün isә xalqa öz milli kimliyini, tarixini 
unutdurmaq, söy-kökündәn qoparmaq üçün çe-
şidli üsullara әl atılmışdır. Bu barәdә görkәmli 
tarixçi Aydın Balayevin fikirlәri diqqәtәlayiq-
dir: “Çar Rusiyası yaranmaqda olan türkçülük 
ideologiyasına son dәrәcә mәnfi münasibәt bәs-
lәyәrәk, onu gözdәn salmağa çalışırdı. Rusiya 
imperiyasının şovinist dairәlәri türkçülük ideo-
logiyasını panislamizm üçün sәciyyәvi olan tә-
cavüzkar niyyәtlәrdә ittiham edirdilәr” [4, 
s.209]. Ә.Ağaoğlunun da bir çox әsәrlәrindә, o 
cümlәdәn “Tanrı dağında” әsәrindә ifadә etdiyi 
Türk birliyi ideyası XX әsrin әvvәllәrindә icti-
mai fikir tariximizdә, hәmçinin әdәbiyyatımız-
da özünü daha qabarıq şәkildә göstәrmәyә baş-
lamış, türk düşüncә tarixinә hәsr olunmuş çox-
saylı әsәrlәr meydana çıxmışdır. 

Demәli, türk birliyi ideyası bütün türk xalq-
larının mütәfәkkir ziyalılarını, o cümlәdәn 
Ә.Ağaoğlunu da daim düşündürmüşdür vә on-
lar türk xalqlarının milli şüurunu oyatmaqla on-
ları milli özünüdәrkә vә özünәqayıdışa yönәlt-
mәyә çalışmışlar.  

“Milli tәsanüdü (hәmrәyliyi – A.Ә.) qüvvәt-
lәndirmәk üçün vәtәni, mәdәni, mәslәki әxlaq-
ların qüvvәtlәndirilmәsi, yüksәldilmәsi lazım-
dır” [10, s.92] – söylәyәn Z.Göyalp bu amillәri 

milli müstәqilliyin vә ictimai tәrәqqinin bünöv-
rәsi hesab edirdi. 

A.Balayev yazır ki, “M.Ә.Rәsulzadә türk 
xalqları arasında münasibәtlәri onların etnik qo-
humluğu deyil, konkret maraqları әsasında qur-
mağı tәklif edirdi. Onun anlamında “türk birli-
yi”nin mәzmununu vahid türk dövlәti ideyası 
deyil, milli istiqlal mücadilәsindә ümumi ma-
raqlara әsaslanaraq müxtәlif türk xalqlarının 
qüvvәlәrini birlәşdirmәk tәşәbbüsü tәşkil edir-
di” [5, s.124]. 

 Mәhz buna görә dә Sovet dövründә siyasi 
rejimin “qayda-qanun”larına әsasәn bu dahi 
mütәfәkkirlәrin yaradıcılığına müraciәt etmәk, 
әsәrlәrinin nәşri vә tәbliği ilә mәşğul olmaq ya-
saq edilmişdir.  

Tanrı hüzuruna gedәn yolçunu növbәti daya-
nacaqda tәmizlәnmә mәrasimi gözlәyirdi. Min 
bir çәtinliklә enişi endikdәn sonra onların qarşı-
larına mәnbәyi Tanrı dağları olan Yeddi qardaş 
çayı çıxır. Hansı ki bu çayda çimәnlәr ruhәn tә-
mizlәnir, qәlblәri saflaşır. İslam dinindә dә qüsl 
vә dәstәmaz alaraq eynәn әsәrdә olduğu kimi 
tәmizlәnib, ibadәt üçün Tanrı hüzuruna çıxılır. 

 Tanrı aşiqi dә әsәrdә Şamanlar Şamanının 
mәslәhәtilә Tanrı suyunda çimmәklә qәlbәn, 
ruhәn paklaşaraq Tanrı qarşısına çıxmalı idi.  

Diqqәt yetirdikdә burada çox böyük tәrbiyә-
vi mәqamla rastlaşırıq. Çünki insanı hәr cür 
pisliklәrә sövq edәn, mәhvә aparan onun ruhu-
nun, qәlbinin tәmiz olmamasıdır. İnsanın ac-
gözlüyü, riyakarlığı, paxıllığı, ikiüzlülüyü, bir 
sözlә, pis әmәllәrә aludә olması istәr-istәmәz 
onu bir gün mәhvә gәtirib çıxarır. Ona görә 
müәllif çox haqlı olaraq qeyd edir ki, “Ruh kiri, 
vücud kirindәn dә ağır olur”. 

Şaman ilk çayda çimib ruh pisliklәrinin bi-
rindәn qurtulan Tanrı aşiqinә o biri pisliklәrdәn 
dә hәlә önlәrinә çıxacaq növbәti altı çayda tә-
mizlәnәrәk xilas olacağını söylәyir. Ruh pislik-
lәri dedikdә nәyin nәzәrdә tutulduğunu insan 
ruhunu gül yarpağına bәnzәdәrәk başa salır. 
Necә ki yarpaq böyüdükcә üzәrindә müxtәlif 
böcәklәr mәskәn salır vә bağbanın bundan vax-
tında xәbәri olmayıb, bir tәdbir görmәsә, o so-
lub mәhv olar, elәcә dә insanın daxilindә bu hә-
şәratlar yaşayarsa, artıq onda insanlıq qalmaz. 
İnsan ruhunu ölümә sürüklәyәn böcәklәr isә 

bunlardır: “yalan, qorxaqlıq, zorakılıq, ikiüzlü-
lük, fırıldaqçılıq vә s.”. 

Ә.Ağaoğlu bir zamanlar hәr kәsin bir-birinin 
yaxşılığı üçün çalışdığı, bir oturub-durduğu, 
arabir hov vә imәclik tәşkil olunaraq yardım 
edildiyi halda, bu gün bütün bunlardan әsәr-әla-
mәt qalmadığından, özbaşınalığın baş alıb get-
diyindәn, verilәn sözә sәdaqәtsizlikdәn tәәssüf 
hissi keçirdiyini şaman vasitәsilә dilә gәtirir: 
“Vaktilә böylә deyildi: Tanrı qulluğu vardı. Qa-
raqurum budunu qorxmazdı, özü-sözü birdi, el 
әsirgәnirdi, arada hove vә imәcilik [yәni ümu-
minin hәr kәsә yardımı] vardı, birisi digәrinin 
xeyrinә qoşardı, birlikdә oturulub birlikdә qal-
xılırdı! Vә iştә o zamanlar Qaraqurum sağa-so-
la, arxaya vә önә ağa idi! Fәqәt sonraları düzәn 
pozuldu: İl aranmaz oldu, hәr kәs başına qaldı, 
hove vә imәcilik unuduldu, söz sәdaqәti qalma-
dı vә Qaraqurum yıxıldı vә budunu zәlil oldu!” 
[2, s.61-62] 

Nәhayәt, Tanrı dağına çıxdıqda belә, Ulu 
Toyon da ondan rәhm, mәrhәmәt vә bağışlan-
ma dilәyәrәk, bir yol göstәrmәsini xahiş edәn 
şamanlara hiddәtlә onların vәdlәrinә xilaf çıx-
dıqlarını, әllәrinin işlәmәz, gözlәrinin görmәz, 
beyinlәrinin isә düşünmәz olduğunu, yetim 
uşaqların, dul qadınların unudulduğunu söylә-
yir. Lakin insanları mәnәvi böhrana sürüklәyәn, 
onları içәridәn gәmirәrәk çürüdәn bu kimi mә-
sәlәlәrә son qoymaq mәqsәdilә paslanmış qәlb-
lәrin, çirklәnmiş ruhların yeganә qurtuluş yolu-
nu göstәrir. Bu yol “kişilik yolu”dur.  

Әslindә Ә.Ağaoğlu nur ilә aydınlanan ruhun 
dili ilә insanları qәrq olduqları mәnәvi çirkab-
lardan arındırmaq arzularını ifadә etmişdir. Mü-
әllif bütün bu hadisәlәrin tәsvirini vermәklә in-
sanları mәnәvi kamilliyә sәslәyir. Sanki onları 
silkәlәyәrәk ayıltmaq istәyir. 

Әsәr nikbin sonluqla bitir. Tanrı dağına çı-
xanlar nәhayәt ki, xilas yolunu tapırlar. Qaraqu-
rumun şamanlar şamanı hәr kәsә müraciәt edә-
rәk deyir: “Ey Türk elçilәrinin elçilәri! Tanrını 
dinlәdiniz. Göstәrdiyi yolu bәllәdiniz! İndi hә-
piniz әllәrinizi göyә doğru qaldırınız vә mәnim-
lә bәrabәr bu andı içiniz: Yerin, göyün, canlı-
cansız hәr şeyin yaradanı uca Tanrıya bu andı 
içiriz: haqdan başqa bir kimsәyә uymayacağız! 
Әlimiz var işlәyәcәk, ayağımız var yürüyәcәk! 

Usumuz var düşünәcәk, könlümüz var duya-
caq! Bir-birimizә sarılacağız.  

Varlığa, yoxluğa, aclığa, toxluğa, bolluğa, 
sıxıntıya baxmayacağız! Yürüyәcәyiz! Başımız 

dik, qәlbimiz açıq, gözümüz tox yürüyәcәyiz! 
Heç bir әngәl bizi durdurmayacaq! Sönmüş 
ocaqlarımızı işıqlandırmaq, dağılmış yurdumu-
zu qurmaq üçün yürüyәcәyiz!” [2, s.68-69] 

  
Nәticә / Conclusion 

 
Sonda qeyd etmәk istәrdik ki, yüksәk sәnәt-

karlıqla qәlәmә alınmış “Tanrı dağında” bәdii-
fәlsәfi essesindә Ә.Ağaoğlu türk dünyasının 
keçmişi ilә gәlәcәyi arasında mәnәvi körpü sal-
mağa çalışmışdır. O, bu әsәrindә türk xalqları-
nın sahib olduqları milli-mәnәvi dәyәrlәrdәn 
uzaqlaşacaqları tәqdirdә tәrәqqi vә inkişafdan 
geri qalacaqları, çağdaş dünyada layiqli yer tuta 
bilmәyәcәklәri fikrini obrazlı şәkildә ifadә et-

mişdir. Müәllifin qәnaәtincә, mәhz buna görә 
türklüyün mәnәvi dәyәrlәri yaşadılmalı vә nә-
sildәn-nәslә ötürülmәlidir. Belәliklә, türk dün-
yası üçün bu gün dә aktual olan problemlәrә to-
xunan vә onların çözülmәsi ilә bağlı dәyәrli fi-
kirlәri ehtiva edәn “Tanrı dağında” әsәri 
Ә.Ağaoğlunun yaradıcılığında layiqli yer tutur 
vә onun böyük әdib vә mütәfәkkir olduğunu bir 
daha tәsdiq edir. 

(на материале произведения Ахмеда Агаоглу «На Танры  даге») 

Резюме. Близкое знакомство с богатым и многогранным творчеством одного из известных 
представителей эмигрантской литературы Ахмеда Агаоглу даёт основание причислять его к 
одному из лидеров и идеологов движения туркизации и в то же время признать его глубокие 

познания в тюркологии, которая особенно во второй половине 1930-х годов становится 
основной темой художественно-философских произведений истинного просветителя. В этом 
значении важное место занимает эссе А.Агаоглу художественно-философского содержания 
«На Танры даге» (На Божьей горе). Статья анализирует в данном произведении проблему 
возвращения к тюркской исторической памяти в контексте морально-нравственных 
ценностей. Несмотря на небольшой объём, художественно-философское эссе «На Танры 
даге»  проникнутое глубоким философским смыслом, выражает мысли автора, связанные с 
прошлым тюркского мира и будущими ожиданиями. В произведении ощущается величие 
тюркского духа, говорится о прошлой жизни тюрков, тюркском ментальном мышлении, 
проблемах, возникающих на пути развития и др. вопросы. 
В результате приводится обобщающее заключение, что в глубоком художественно-фило-
софском эссе «На Танры даге» А.Агаоглу постарался выстроить нравственный мост между 
прошлым и будущим тюркского мира. В этом произведении он в образной форме высказал 
мысль, что, если тюркские народы отдалятся от присущих им нравственно-национальных 
ценностей, это приведёт к отставанию в развитии и прогрессе и они не смогут занять 
достойного места в современном мире. По заключению автора, именно поэтому следует 
беречь тюркские нравственные ценности и передавать из поколения в поколение.  
Таким образом, произведение «На Танры даге», выражающее значимые мысли о  проблемах, 
актуальных для тюркского мира по сей день, и их разрешении, занимает достойное место в 
творчестве А.Агаоглу и ещё раз подтверждает его значимость мыслителя. 
Ключевые слова: Ахмeт Агаоглу, Танры даг (Божья гора), литературно-философская проза, 
эмиграция, тюрская историческая память 

 101www.phil-art.journal.az


